
Annotasiya. 

Ushbu maqolada adaptiv jismoniy madaniyatning rivojlanishi  va faoliyat yo'nalishlari hususida 

ma'lumotlar berilgan. Imkoniyati chejlangan insonlarni jamiyatdagi o'rni, muammolar va ularning 

yYECHIMLARI hamda sohada mutaxassislarni tayyorlash xususida so'z boradi.  

Аннотация. 

В данной статье дана информация об развитие адаптивной физической культуре и об 

направление деятельности.  Рассматриваются вопросы место в обществе лиц с ограниченными 

возможностями, проблемы и пути их решения а также, о подготовке кадров в сфере. 

Annotation. 

 This article provides information about the development of adaptive physical culture and the 

direction of activity. The issues of the place in society of persons with disabilities, problems and ways to 

solve them, as well as training in the field are considered. 

O‘zbekistonda ro‘y berayotgan ijobiy ijtimoiy-iqtisodiy o‘zgarishlarga qaramay, nogironligi 

bo‘lgan shaxslar hayotning turli sohalarida, masalan, jamoat joylari, sport majmualari, ta’lim 

muassasalaridan foydalanish imkoniyati va hokazolarda kamsitishlarga duch kelmoqda.  

Imkoniyati cheklangan insonlarning muammolari shunchalik kengki, ular kompleks ilmiy 

yondashuvni, turli bilim sohalari mutaxassislari - o'qituvchilar, ijtimoiy xodimlar, shifokorlar, 

psixologlar, defektologlar va boshqalarning ishtirokini talab qiladi.  

Maʼlumotlarning qayd etishicha, oʻtkan yil holatiga koʻra, yurtimizda 710 mingga yaqin 

nogironligi boʻlgan shaxs roʻyxatga olingan. Ular yurtimizning turli hududlarida, turli sharoitlarda 

yashaydilar. Eng achinarlisi, ularning atigi 10%i oliy maʼlumotli1 .  

Ushbu muammolarni ijobiy hal etish umidi jamiyatni insonparvarlashtirishning rivojlanayotgan 

tendentsiyasida, har bir inson, ayniqsa, mamlakat aholisining 10 foizini tashkil etadigan imkoniyati 

cheklangan, sog’ligida muammolarga uchragan insonlar uchun sog'lom turmush tarzini shakllantirishga 

qaratilgan strategik e'tiborda hamda eng avvalo sport-sog’lomlashtirish, jismoniy tarbiya va sport 

sohasida malakali mutaxassislarga muhtojdir7. 

Mamlakatimizda va xorijda turli toifa va yoshdagi nogironlar bilan amaliy ish olib borishda ijobiy 

tajriba to‘plangan. Hozirgi vaqtda mamlakatimizda alohida ehtiyojli shaxslarga munosabatning yetakchi 

mafkurasi sifatida jamoatchilik bilan aloqalar va ta’limga inklyuziv jarayonlar faol joriy etilmoqda. 

To‘plangan amaliy tajriba va ilmiy tadqiqotlar shuni ko‘rsatadiki, jismoniy mashqlar harakatning 

uyushgan shakli sifatida chuqur biologik va psixofiziologik asosga ega bo‘lib, bemorning hayoti uchun 

tabiiy stimulyator hisoblanadi6. 

Adaptiv jismoniy madaniyat - nogironlar uchun jismoniy tarbiya - bu imkoniyati cheklangan 

insonlarni reabilitatsiya qilish va normal muhitga moslashtirishga, jamiyatning ijtimoiy rivojlanishiga 

shaxsiy hissa qo'shish zarurligini anglash sifatida to'liq hayot tuyg'usiga to'sqinlik qiluvchi psixologik 

to'siqlarni yengib o'tishga qaratilgan sport va rekreatsion xarakterdagi tadbirlar majmuidir3. 

Adaptiv jismoniy madaniyat turli maqsadlarga ega: 

- hayotiy va kasbiy jihatdan muhim ko'nikma va malakalarni shakllantirish, jismoniy va psixologik 

sifatlarni rivojlantirish va takomillashtirish; 

- salomatlik holatini mustahkamlash; 

- qiziqishlari o'xshash odamlarni ijtimoiy-psixologik moslashish jarayonlariga jalb qilish; 

- sport faoliyatida o’zini namoyon qilish va yuqori maqsadlarga erishish va boshqalar5. 

Adaptiv  jismoniy madaniyatni yanada rivojlantirishni bir necha yo'nalishda amalga oshirish 

maqsadga muvofiqdir. 

1) Adaptiv jismoniy tarbiya va adaptiv sport turlarini rivojlantirishning normativ-huquqiy bazasini 

takomillashtirish. Hozirgi bosqichda ommaviy jismoniy tarbiya va sog'lomlashtirish ishlarini 

rivojlantirish va bu borada professional kadrlar tayyorlash ustuvor vazifalardan bo'lishi kerak. 

2) Nogironligi bo‘lgan shaxslar uchun mavjud jismoniy tarbiya-sog‘lomlashtirish va sport 

inshootlarining mavjudligini ta’minlash. Nogironligi bo‘lgan shaxslarning sport inshootlariga to‘siqsiz 

kirishi uchun shart-sharoit yaratish va shu masa yuzasidan nazoratni kuchaytirish maqsadga muvofiqdir. 

     3) Adaptiv jismoniy tarbiya va adaptiv sport turlari bo‘yicha mutaxassislarni tayyorlash, 

malakasini oshirish va qayta tayyorlash. O‘zbekiston Respublikasi Prezidentining 2017 yil 1 dekabrdagi 

PF-5270-son “Nogironligi bo’lgan shaxslarni davlat tomonidan qo’llab-quvvatlash tizimini tubdan 

takomillashtirish chora-tadbirlari to’g’risida”gi farmoni asosida 2018-2019 o’quv yilidan boshlab 

O’zbekiston davlat jismoniy tarbiya va sport universitetida “Paralimpiya sport turlari” kafedrasi tashkil 

qilindi va 2019-2020 o’quv yilidan boshlab kafedra nomi “Adaptiv jismoniy tarbiya va sport”ga 

o’zgartirildi2. Ammo viloyatlarda soha mutaxassislarini tayyorlash imkoniyati mavjud emas.Jismoniy 

tarbiya fakultetlari bitiruvchilari sog'lom, harakatchan qobiliyatli bolalar bilan ishlashga yo'naltirilgan va 

nogiron bolalar bilan ishlash istagini bildirganlar kasbiy qobiliyatsiz bo'lib chiqadi va ish tajribasiga ega 

bo'lgan hamkasblardan o'rganishga majbur bo'ladi. Bu salbiy faktlar, albatta, jismoniy faoliyat orqali 

bolalar va nogironlar salomatligini yaxshilashning mumkin bo'lgan ta'sirini kamaytiradi. Jismoniy 

madaniyat bo'yicha bo'lajak mutaxassislarda gumanitar texnologiyalar sohasidagi kompetentsiyani 

shakllantirish inklyuziv ta'limni rivojlantirish sharoitida ularning muvaffaqiyatli kasbiy faoliyatiga katta 

hissa qo'shishi mumkin4. 

Yuqoridagi barcha yo‘nalishlarni amalga oshirish faqat ma’muriy va davlat hokimiyati organlari, 

jamoat birlashmalari, xo‘jalik yurituvchi subyektlar vakillarining birgalikdagi sa’y-harakatlari bilan 

mumkin. Bu faoliyatga jismoniy tarbiya va sport, ta’lim, ijtimoiy ta’minot va hokazolar bo‘yicha ilmiy va 

amaliy mutaxassislarni jalb etish zarur. 

Shunday qilib, hozirgi vaqtda jamiyatni insonparvarlashtirish, o‘zgarishlarga xizmat qiladigan 

jismoniy tarbiya va sport sohasidagi mutaxassislarni tayyorlash jarayoniga ta’lim jarayoniga zamonaviy 

sog‘lomlashtirish va reabilitatsiya texnologiyalari va kompleks sog‘lomlashtirish dasturlarini joriy etish 

zarur. Uning ushbu aholi guruhiga munosabati va bu bilan zamonaviy jamiyat rivojlanishida katta 

ijtimoiy ahamiyatga ega. 

